
Svatmanirupanam

ஸ்வாத்மநிரூபணம்

ஶ்ரீகு³ருசரணத்³வந்த்³வம் வந்தே³ऽஹம் மதி²தது:³ஸஹத்³வந்த்³வம் ।
ப்⁴ராந்திக்³ரஹோபஶாந்திம் பாம்ஸுமயம் யஸ்ய ப⁴ஸிதமாதநுதே ॥ 1॥
தே³ஶிகவரம் த³யாலும் வந்தே³ऽஹம் நிஹதநிகி²லஸந்தே³ஹம் ।
யச்சரணத்³வயமத்³வயமநுப⁴வமுபதி³ஶதி தத்பத³ஸ்யார்த²ம் ॥ 2॥
ஸம்ஸாரதா³வபாவகஸந்தப்த:ஸகலஸாத⁴நோபேத: ।
ஸ்வாத்மநிரூபணநிபுணைர்வாக்யை: ஶிஷ்ய: ப்ரபோ³த்⁴யதே கு³ருணா ॥ 3॥
அஸ்தி ஸ்வயமித்யஸ்மிந்நர்தே² கஸ்யாஸ்தி ஸம்ஶய: பும்ஸ: ।
அத்ராபி ஸம்ஶயஶ்சேத்ஸம்ஶயிதா ய:ஸ ஏவ ப⁴வஸி த்வம் ॥ 4॥
நாஹமிதி வேத்தி யோऽஸௌ ஸத்யம் ப்³ரஹ்மைவ வேத்தி நாஸ்தீதி ।
அஹமஸ்மீதி விஜாநந்ப்³ரஹ்மைவாஸௌ ஸ்வயம் விஜாநாதி ॥ 5॥
ப்³ரஹ்ம த்வமேவ தஸ்மாந்நாஹம் ப்³ரஹ்மேதி மோஹமாத்ரமித³ம் ।
மோஹேந ப⁴வதி பே⁴த:³ க்லேஶா:ஸர்வே ப⁴வந்தி தந்மூலா:॥ 6॥
ந க்லேஶபஞ்சகமித³ம் ப⁴ஜதே க்ரு’தகோஶபஞ்சகவிவேக: ।
அத ஏவ பஞ்ச கோஶாந்குஶலதி⁴ய:ஸந்ததம் விசிந்வந்தி ॥ 7॥
அந்நப்ராணமநோமயவிஜ்ஞாநாநந்த³பஞ்சகோஶாநாம் ।
ஏகைகாந்தரபா⁴ஜாம் ப⁴ஜதி விவேகாத்ப்ரகாஶதாமாத்மா ॥ 8॥
வபுரித³மந்நமயாக்²ய: கோஶோ நாத்மா ஜடோ³ க⁴டப்ராய: ।
ப்ராகு³த்பத்தே: பஶ்சாத்தத³பா⁴வஸ்யாபி த்³ரு’ஶ்யமாநத்வாத் ॥ 9॥
கோஶ: ப்ராணமயோऽயம் வாயுவிஶேஷோ வபுஷ்யவச்சி²ந்ந: ।
அஸ்ய கத²மாத்மதா ஸ்யாத்க்ஷுத்த்ரு’ஷ்ணாப்⁴யாமுபேயுஷ: பீடா³ம் ॥ 10॥
குருதே வபுஷ்யஹந்தாம் கே³ஹாதௌ³ ய: கரோதி மமதாம் ச ।
ராக³த்³வேஷவிதே⁴யோ நாஸாவாத்மா மநோமய: கோஶ:॥ 11॥
ஸுப்தௌ ஸ்வயம் விலீநா போ³தே⁴ வ்யாப்தா கலேவரம் ஸகலம் ।

1



ஸ்வாத்மநிரூபணம்

விஜ்ஞாநஶப்³த³வாச்யா சித்ப்ரதிபி³ம்போ³ ந பு³த்³தி⁴ரப்யாத்மா ॥ 12॥
ஸுப்திக³தை:ஸுக²லேஶைரபி⁴மநுதே ய:ஸுகீ² ப⁴வாமீதி ।
ஆநந்த³கோஶநாமா ஸோऽஹங்கார: கத²ம் ப⁴வேதா³த்மா ॥ 13॥
ய:ஸ்பு²ரதி பி³ம்ப³பூ⁴த:ஸ ப⁴வேதா³நந்த³ ஏவ ஸகலாத்மா ।
ப்ராகூ³ர்த்⁴வமபி ச ஸத்த்வாத³விகாரித்வாத³பா³த்⁴யமாநத்வாத் ॥ 14॥
அந்நமயாதே³ரஸ்மாத³பரம் யதி³ நாநுபூ⁴யதே கிஞ்சித் ।
அநுப⁴விதாந்நமயாதே³ரஸ்தீத்யஸ்மிந்ந கஶ்சித³பலாப:॥ 15॥
ஸ்வயமேவாநுப⁴வத்வாத்³யத்³யப்யேதஸ்ய நாநுபா⁴வ்யத்வம் ।
ஸக்ரு’த³ப்யபா⁴வஶங்கா ந ப⁴வேத்³போ³த⁴ஸ்வரூபஸத்தாயா:॥ 16॥
அநுப⁴வதி விஶ்வமாத்மா விஶ்வேநாஸௌ ந சாநுபூ⁴யேத ।
ந க²லு ப்ரகாஶ்யதேऽஸௌ விஶ்வமஶேஷம் ப்ரகாஶயந்பா⁴நு:॥ 17॥
ததி³த³ம் தாத்³ரு’ஶமீத்³ரு’ஶமேதாவத்தாவதி³தி ச யந்ந ப⁴வேத் ।
ப்³ராஹ்ம ததி³த்யவதே⁴யம் நோ சேத்³விஷயோ ப⁴வேத்பரோக்ஷம் ச ॥ 18॥
இத³மித³மிதி ப்ரதீதே வஸ்துநி ஸர்வத்ர பா³த்⁴யமாநேऽபி ।
அநித³மபா³த்⁴யம் தத்த்வம் ஸத்த்வாதே³தஸ்ய ந ச பரோக்ஷத்வம் ॥ 19॥
நாவேத்³யமபி பரோக்ஷம் ப⁴வதி ப்³ரஹ்ம ஸ்வயம்ப்ரகாஶத்வாத் ।
ஸத்யம் ஜ்ஞாநமநந்தம் ப்³ரஹ்மேத்யேதஸ்ய லக்ஷணம் ப்ரத²தே ॥ 20॥
ஸதி கோஶஶக்த்யுபாதௌ⁴ ஸம்ப⁴வதஸ்தஸ்ய ஜீவதேஶ்வரதே ।
நோ சேத்தயோரபா⁴வாத்³விக³தவிஶேஷம் விபா⁴தி நிஜரூபம் ॥ 21॥
ஸதி ஸகலத்³ரு’ஶ்யபா³தே⁴ ந கிமப்யஸ்தீதி லோகஸித்³த⁴ம் சேத் ।
யந்ந கிமபீதி ஸித்³த⁴ம் ப்³ரஹ்ம ததே³வேதி வேத³த:ஸித்³த⁴ம் ॥ 22॥
ஏவம் மதிரஹிதாநாம் தத்த்வமஸீத்யாதி³வாக்யசிந்தநயா ।
ப்ரதிபா⁴த்யேஷ பரோக்ஷவதா³த்மா ப்ரத்யக்ப்ரகாஶமாநோऽபி ॥ 23॥
தஸ்மாத்பதா³ர்த²ஶோத⁴நபூர்வம் வாக்யஸ்ய சிந்தயந்நர்த²ம் ।
தே³ஶிகத³யாப்ரபா⁴வாத³பரோக்ஷயதி க்ஷணேந சாத்மாநம் ॥ 24॥
தே³ஹேந்த்³ரியாதி³த⁴ர்மாநாத்மந்யாரோபயந்நபே⁴தே³ந ।
கர்த்ரு’த்வாத்³யபி⁴மாநீ போ³த:⁴ ஸ்யாத்த்வம்பத³ஸ்ய வாச்யோऽர்த:²॥ 25॥

தே³ஹஸ்ய சேந்த்³ரியாணாம் ஸாக்ஷீ தேப்⁴யோ விலக்ஷணத்வேந ।
ப்ரதிபா⁴தி யோऽவபோ³த: ⁴ ப்ரோக்தோऽஸௌ த்வம்பத³ஸ்ய லக்ஷ்யோऽர்த:²॥ 26॥
வேதா³வஸாநவாசா ஸம்வேத்³யம் ஸகலஜக³து³பாதா³நம் ।
ஸர்வஜ்ஞதாத்³யுபேதம் சைதந்யம் தத்பத³ஸ்ய வாச்யோऽர்த:²॥ 27॥
விவிதோ⁴பாதி⁴விமுக்தம் விஶ்வாதீதம் விஶுத்³த⁴மத்³வைதம் ।
அக்ஷரமநுப⁴வவேத்³யம் சைதந்யம் தத்பத³ஸ்ய லக்ஷ்யோऽர்த:²॥ 28॥
ஸாமாநாதி⁴கரண்யம் தத³நு விஶேஷணவிஶேஷ்யதா சேதி ।
அத²லக்ஷ்யலக்ஷகத்வம் ப⁴வதி பதா³ர்தா²த்மநாம் ச ஸம்ப³ந்த: ⁴ ॥ 29॥
ஏகத்ர வ்ரு’த்திரர்தே² ஶப்³தா³நாம் பி⁴ந்நவ்ரு’த்திஹேதூநாம் ।
ஸாமாநாதி⁴கரண்யம் ப⁴வதீத்யேவம் வத³ந்தி லாக்ஷணிகா:॥ 30॥
ப்ரத்யக்த்வபரோக்ஷத்வே பரிபூர்ணத்வம் ச ஸத்³விதீயத்வம் ।
இதரேதரம் விருத்³த⁴ம் தத இஹ ப⁴விதவ்யமேவ லக்ஷணயா ॥ 31॥
மாநாந்தரோபரோதா⁴ந்முக்²யார்த²ஸ்யாபரிக்³ரஹே ஜாதே ।
முக்²யாவிநாக்ரு’தேऽர்தே² யா வ்ரு’த்தி:ஸைவ லக்ஷணா ப்ரோக்தா ॥ 32॥
நிகி²லமபி வாச்யமர்த²ம் த்யக்த்வா வ்ரு’த்திஸ்தத³ந்விதேऽந்யார்தே² ।
ஜஹதீதி லக்ஷணா ஸ்யாத்³க³ங்கா³யாம் கோ⁴ஷவதி³ஹ ந க்³ராஹ்யா ॥ 33॥
வாச்யார்த²மத்யஜந்த்யா யஸ்யா வ்ரு’த்தே: ப்ரவ்ரு’த்திரந்யார்தே² ।
இயமஜஹதீதி கதி²தா ஶோணோ தா⁴வதிவத³த்ர ந க்³ராஹ்யா ॥ 34॥
ஜஹத³ஜஹதீதி ஸா ஸ்யாத்³யா வாச்யார்தை²கதே³ஶமபஹாய ।
போ³த⁴யதி சைகதே³ஶம் ஸோऽயம் த்³விஜ இதிவதா³ஶ்ரயேதே³நாம் ॥ 35॥
ஸோऽயம் த்³விஜ இதி வாக்யம் த்யக்த்வா ப்ரத்யக்பரோக்ஷதே³ஶாத்³யம் ।
த்³விஜமாத்ரலக்ஷகத்வாத்கத²யத்யைக்யம் பதா³ர்த²யோருப⁴யோ:॥ 36॥
தத்³வத்தத்த்வமஸீதி த்யக்த்வா ப்ரத்யக்பரோக்ஷதாதீ³நி ।
சித்³வஸ்து லக்ஷயித்வா போ³த⁴யதி ஸ்பஷ்டமஸிபதே³நைக்யம் ॥ 37॥
இத்த²ம் போ³தி⁴தமர்த²ம் மஹதா வாக்யேந த³ர்ஶிதைக்யேந ।
அஹமித்யபரோக்ஷயதாம் வேதோ³ வேத³யதி வீதஶோகத்வம் ॥ 38॥
ப்ராய: ப்ரவர்தகத்வம் விதி⁴வசஸாம் லோகவேத³யோர்த்³ரு’ஷ்டம் ।
ஸித்³த⁴ம் போ³த⁴யதோऽர்த²ம் கத²மிவ தத்³ப⁴வதி தத்த்வமஸ்யாதே:³॥ 39॥

விதி⁴ரேவ ந ப்ரவ்ரு’த்திந்த ஜநயத்யபி⁴லஷிதவஸ்துபோ³தோ⁴ऽபி ।
ராஜா யாதி ஸுதோऽபூ⁴தி³தி போ³தே⁴ந ப்ரவர்ததே லோக:॥ 40॥
ஐக்யபரை: ஶ்ருதிவாக்யைராத்மா ஶஶ்வத்ப்ரகாஶ்யமாநோऽபி ।
தே³ஶிகத³யாவிஹீநைரபரோக்ஷயிதும் ந ஶக்யதே புருஷை:॥ 41॥
விரஹிதகாம்யநிஷித்³தோ⁴ விஹிதாநுஷ்டா²நநிர்மலஸ்வாந்த: ।
ப⁴ஜதி நிஜமேவ போ³த⁴ம் கு³ருணா கிமிதி த்வயா ந மந்தவ்யம் ॥ 42॥
கர்மபி⁴ரேவ ந போ³த: ⁴ ப்ரப⁴வதி கு³ருணா விநா த³யாநிதி⁴நா ।
ஆசார்யவாந்ஹி புருஷோ வேதே³த்யர்த²ஸ்ய வேத³ஸித்³த⁴த்வாத் ॥ 43॥
வேதோ³ऽநாதி³தயா வா யத்³வா பரமேஶ்வரப்ரணீததயா ।
ப⁴வதி பரமம் ப்ரமாணம் பா³தோ⁴ நாஸ்தி ஸ்வதஶ்ச பரதோ வா ॥ 44॥
நாபேக்ஷதே யத³ந்யத்³யத³பேக்ஷந்தேऽகி²லாநி மாநாநி ।
வாக்யம் தந்நிக³மாநாம் மாநம் ப்³ரஹ்மாத்³யதீந்த்³ரியாவக³தௌ ॥ 45॥
மாநம் ப்ரபோ³த⁴யந்தம் போ³த⁴ம் மாநேந யே பு³பு⁴த்ஸந்தே ।
ஏதோ⁴பி⁴ரேவ த³ஹநம் த³க்³து⁴ம் வாஞ்ச²ந்தி தே மஹாத்மாந:॥ 46॥
வேதோ³ऽநாதி³ரமுஷ்ய வ்யஞ்ஜக ஈஶ:ஸ்வயம்ப்ரகாஶாத்மா ।
தத³பி⁴வ்யக்திமுதீ³க்ஷ்ய ப்ரோக்தோऽஸௌ ஸூரிபி: ⁴ ப்ரமாணமிதி ॥ 47॥
ரூபாணாமவலோகே சக்ஷுரிவாந்யந்ந காரணம் த்³ரு’ஷ்டம் ।
தத்³வத³த்³ரு’ஷ்டாவக³தௌ வேத³வத³ந்யோ ந வேத³கோ ஹேது:॥ 48॥
நிக³மேஷு நிஶ்சிதார்த²ம் தந்த்ரே கஶ்சித்³யதி³ ப்ரகாஶயதி ।
ததி³த³மநுவாத³மாத்ரம் ப்ராமாண்யம் தஸ்ய ஸித்⁴யதி ந கிஞ்சித் ॥ 49॥
அம்ஶத்³வயவதி நிக³மே ஸாத⁴யதி த்³வைதமேவ கோऽப்யம்ஶ: ।
அத்³வைதமேவ வஸ்து ப்ரதிபாத³யதி ப்ரஸித்³த⁴மபரோம்ऽஶ:॥ 50॥
அத்³வைதமேவ ஸத்யம் தஸ்மிந்த்³வைதம் ந ஸத்யமத்⁴யஸ்தம் ।
ரஜதமிவ ஶுக்திகாயாம் ம்ரு’க³த்ரு’ஷ்ணாயாமிவோத³கஸ்பு²ரணம் ॥ 51॥
ஆரோபிதம் யதி³ஸ்யாத³த்³வைதம் வஸ்த்வவஸ்துநி த்³வைதே ।
தத³யுக்தமேவ யஸ்மாத்ஸத்யேऽத்⁴யாஸோ ப⁴வத்யஸத்யாநாம் ॥ 52॥
யத்³யாரோபணமுப⁴யோஸ்தத்³வ்யதிரிக்தஸ்ய கஸ்யசித³பா⁴வாத் ।

4 sanskritdocuments.org



ஸ்வாத்மநிரூபணம்

ஆரோபணம் ந ஶூந்யே தஸ்மாத³த்³வைதஸத்யதா க்³ராஹ்யா ॥ 53॥
ப்ரத்யக்ஷாத்³யநவக³தம் ஶ்ருத்யா ப்ரதிபாத³நீயமத்³வைதம் ।
த்³வைதம் ந ப்ரதிபாத்³யம் தஸ்ய ஸ்வத ஏவ லோகஸித்³த⁴த்வாத் ॥ 54॥
அத்³வைதம் ஸுக²ரூபம் து:³ஸஹது:³க²ம் ஸதா³ ப⁴வேத்³த்³வைதம் ।
யத்ர ப்ரயோஜநம் ஸ்யாத்ப்ரதிபாத³யதி ஶ்ருதிஸ்ததே³வாஸௌ ॥ 55॥
நிக³மகி³ரா ப்ரதிபாத்³யம் வஸ்து யதா³நந்த³ரூபமத்³வைதம் ।
ஸ்வாபா⁴விகம் ஸ்வரூபம் ஜீவத்வம் தஸ்ய கேசந ப்³ருவதே ॥ 56॥
ஸ்வாபா⁴விகம் யதி³ஸ்யாஜ்ஜீவத்வம் தஸ்ய விஶத³விஜ்ஞப்தே: ।
ஸக்ரு’த³பி ந தத்³விநாஶம் க³ச்சே²து³ஷ்ணப்ரகாஶவத்³வஹ்நே:॥ 57॥
யத்³வத³யோ ரஸவித்³த⁴ம் காஞ்சநதாம் யாதி தத்³வதே³வாஸௌ ।
ஜீவ:ஸாத⁴நஶக்த்யா பரதாம் யாதீதி கேசிதி³ச்ச²ந்தி ॥ 58॥
ததி³த³ம் ப⁴வதி ந யுக்தம் க³தவதி தஸ்மிம்ஶ்சிரேண ரஸவீர்யே ।
ப்ரதிபத்³யதே ப்ரணாஶம் ஹைமோ வர்ணோऽப்யய:ஸமாரூட:⁴ ॥ 59॥
ஜீவத்வமபி ததே²த³ம் ப³ஹுவித⁴ஸுக²து:³க²லக்ஷணோபேதம் ।
க³தமிவ ஸாத⁴நஶக்த்யா ப்ரதிபா⁴த்யேவ ப்ரயாதி ந விநாஶம் ॥ 60॥
தஸ்மாத்ஸ்வதோ யதி³ஸ்யாஜ்ஜீவ:ஸததம் ஸ ஏவ ஜீவ:ஸ்யாத் ।
ஏவம் யதி³ பரமாத்மா பரமாத்மைவாயமிதி ப⁴வேத்³யுக்தம் ॥ 61॥
யதி³ வா பரேண ஸாம்யம் ஜீவஶ்சேத்³ப⁴ஜதி ஸாத⁴நப³லேந ।
காலேந தத³பி கியதா நஶ்யத்யேவேதி நிஶ்சிதம் ஸகலை:॥ 62॥
தஸ்மாத்பரம் ஸ்வகீயம் தே³ஹம் மோஹாத்மகம் ச ஸம்ஸாரம் ।
ஸ்வஜ்ஞாநேந க்³ரஸித்வா பூர்ண:ஸ்வயமேவ ஶிஷ்யதே நாந்யத் ॥ 63॥
ஸத்யம் ஜ்ஞாநமநந்தம் ப்ரக்ரு’தம் பரமாத்மரூபமத்³வைதம் ।
அவபோ³த⁴யந்தி நிகி²லா: ஶ்ருதய:ஸ்ம்ரு’திபி: ⁴ ஸமம் ஸமஸ்தாபி: ⁴ ॥ 64॥
அத்³வைதபோ³த⁴காநாம் நிகி²லாநாம் நிக³மவாக்யஜாலாநாம் ।
வாக்யாந்தராணி ஸகலாந்யபி⁴தீ⁴யந்தேऽஸ்ய ஶேஷபூ⁴தாநி ॥ 65॥
யஸ்மிந்மிஹிரவது³தி³தே திமிரவத³பயாந்தி கர்த்ரு’தாதீ³நி ।
ஜ்ஞாநம் விரஹிதபே⁴த³ம் கத²மிவ தத்³ப⁴வதி தத்த்வமஸ்யாதே:³॥ 66॥

கர்மப்ரகரணநிஷ்ட²ம் ஜ்ஞாநம் கர்மாங்க³மிஷ்யதே ப்ராஜ்ஞை: ।
பி⁴ந்நப்ரகரணபா⁴ஜ: கர்மாங்க³த்வம் கத²ம் ப⁴வேஜ்ஜ்ஞப்தே:॥ 67॥
அதி⁴காரிவிஷயபே⁴தௌ³ கர்மஜ்ஞாநாத்மகாவுபௌ⁴ காண்டௌ³ ।
ஏவம் ஸதி கத²மநயோரங்கா³ங்கி³த்வம் பரஸ்பரம் க⁴டதே ॥ 68॥
ஜ்ஞாநம் கர்மணி ந ஸ்யாஜ்ஜ்ஞாநே கர்மேத³மபி ததா² ந ஸ்யாத் ।
தத்கத²மநயோருப⁴யோஸ்தபநதமோவத்ஸமுச்சயோ க⁴டதே ॥ 69॥
தஸ்மாந்மோஹநிவ்ரு’த்தௌ ஜ்ஞாநம் ந ஸஹாயமந்யத³ர்த²யதே ।
யத்³வத்³க⁴நதரதிமிரப்ரகரபரித்⁴வம்ஸநே ஸஹஸ்ராம்ஶு:॥ 70॥
ஜ்ஞாநம் ததே³வமமலம் ஸாக்ஷீ விஶ்வஸ்ய ப⁴வதி பரமாத்மா ।
ஸம்ப³த்⁴யதே ந த⁴ர்மை:ஸாக்ஷீ தைரேவ ஸச்சிதா³நந்த:³॥ 71॥
ரஜ்ஜ்வாதே³ருரகா³த்³யை:ஸம்ப³ந்த⁴வத³ஸ்ய த்³ரு’ஶ்யஸம்ப³ந்த:⁴ ।
ஸததமஸங்கோ³ऽயமிதி ஶ்ருதிரப்யமுமர்த²மேவ ஸாத⁴யதி ॥ 72॥
கர்த்ரு’ ச கர்ம ச யஸ்ய ஸ்பு²ரதி ப்³ரஹ்மைவ தந்ந ஜாநாதி ।
யஸ்ய ந கர்த்ரு’ ந கர்ம ஸ்பு²டதரமயமேவ வேதி³தும் க்ரமதே ॥ 73॥
கர்த்ரு’த்வாதி³கமேதந்மாயாஶக்த்யா ப்ரபத்³யதே நிகி²லம் ।
இதி கேசிதா³ஹுரேஷா ப்⁴ராந்திர்ப்³ரஹ்மாதிரேகதோ நாந்யத் ॥ 74॥
தஸ்மிந்ப்³ரஹ்மணி விதி³தே விஶ்வமஶேஷம் ப⁴வேதி³த³ம் விதி³தம் ।
காரணம்ரு’தி³ விதி³தாயாம் க⁴டகரகாத்³யா யதா²வக³ம்யந்தே ॥ 75॥
ததி³த³ம் காரணமேகம் விக³தவிஶேஷம் விஶுத்³த⁴சித்³ரூபம் ।
தஸ்மாத்ஸதே³கரூபாந்மாயோபஹிதாத³பூ⁴தி³த³ம் விஶ்வம் ॥ 76॥
காரணமஸதி³தி கேசித்கத²யந்த்யஸதோ ப⁴வேந்ந காரணதா ।
அங்குரஜநநீ ஶக்தி:ஸதி க²லு பீ³ஜே ஸமீக்ஷ்யதே ஸகலை:॥ 77॥
காரணமஸதி³தி கத²யந்வந்த்⁴யாபுத்ரேண நிர்வஹேத்கார்யம் ।
கிம் ச ம்ரு’க³த்ரு’ஷ்ணிகாம்ப: ⁴ பீத்வோத³ந்யாம் மஹீயஸீம் ஶமயேத் ॥ 78॥
யஸ்மாந்ந ஸோऽயமஸதோ வாத:³ஸம்ப⁴வதி ஶாஸ்த்ரயுக்திப்⁴யாம் ।
தஸ்மாத்ஸதே³வ தத்த்வம் ஸர்வேஷாம் ப⁴வதி காரணம் ஜக³தாம் ॥ 79॥
ஜக³தா³காரதயாபி ப்ரத²தே கு³ருஶிஷ்யவிக்³ரஹதயாபி ।
ப்³ரஹ்மாகாரதயாபி ப்ரதிபா⁴தீத³ம் பராத்பரம் தத்த்வம் ॥ 80॥

ஸத்யம் ஜக³தி³தி பா⁴நம் ஸம்ஸ்ரு’தயே ஸ்யாத³பக்வசித்தாநாம் ।
தஸ்மாத³ஸத்யமேதந்நிகி²லம் ப்ரதிபாத³யந்தி நிக³மாந்தா:॥ 81॥
பரிபக்வமாநஸாநாம் புருஷவராணாம் புராதநை:ஸுக்ரு’தை: ।
ப்³ரஹ்மைவேத³ம் ஸர்வம் ஜக³தி³தி பூ⁴ய: ப்ரபோ³த⁴யத்யேஷ:॥ 82॥
அநவக³தகாஞ்சநாநாம் பூ⁴ஷணதீ⁴ரேவ பூ⁴ஷணே ஹைமே ।
ஏவமவிவேகபா⁴ஜாம் ஜக³தி ஜநாநாம் ந தாத்த்விகீ தி⁴ஷணா ॥ 83॥
அஹமாலம்ப³நஸித்³த⁴ம் கஸ்ய பரோக்ஷம் ப⁴வேதி³த³ம் ப்³ரஹ்ம ।
தத³பி விசாரவிஹீநைரபரோக்ஷயிதும் ந ஶக்யதே முக்³தை: ⁴ ॥ 84॥
அஹமித³மிதி ச மதிப்⁴யாம் ஸததம் வ்யவஹரதி ஸர்வலோகோऽபி ।
ப்ரத²மா ப்ரதீசி சரமா நிவஸதி வபுரிந்த்³ரியாதி³பா³ஹ்யார்தே²॥ 85॥
வபுரிந்த்³ரியாதி³விஷயே யாஹம்பு³த்³தி⁴ர்மஹத்யஸௌ ப்⁴ராந்தி: ।
தத்³பு³த்³தி⁴ரதஸ்மிந்நித்யத்⁴யாஸத்வேந ஶாஸ்யமாநத்வாத் ॥ 86॥
தஸ்மாத³ஶேஷஸாக்ஷீ பரமாத்மைவாஹமர்த²இத்யுசிதம் ।
அஜட³வதே³வ ஜடோ³ऽயம் ஸத்ஸம்ப³ந்தா⁴த்³ப⁴வத்யஹங்கார:॥ 87॥
தஸ்மாத்ஸர்வஶரீரேஷ்வஹமஹமித்யேவ பா⁴ஸதே ஸ்பஷ்ட: ।
ய: ப்ரத்யயோ விஶுத்³த⁴ஸ்தஸ்ய ப்³ரஹ்மைவ ப⁴வதி முக்²யோऽர்த:²॥ 88॥
கோ³ஶப்³தா³ர்தோ² கோ³த்வம் தத³பி வ்யக்தி: ப்ரதீயதேऽர்த²தயா ।
அஹமர்த:² பரமாத்மா தத்³வத்³ப்⁴ராந்த்யா ப⁴வத்யஹங்கார:॥ 89॥
த³க்³த்⁴ரு’த்வாதி³கமயஸ: பாவகஸங்கே³ந பா⁴ஸதே யத்³வத் ।
தத்³வச்சேதநஸங்கா³த³ஹமி ப்ரதிபா⁴ந்தி கர்த்ரு’தாதீ³நி ॥ 90॥
தே³ஹேந்த்³ரியாதி³த்³ரு’ஶ்யவ்யதிரிக்தம் விமலமதுலமத்³வைதம் ।
அஹமர்த²இதி விதி³த்வா தத்³வ்யதிரிக்தம் ந கல்பயேத்கிஞ்சித் ॥ 91॥
யத்³வத்ஸுக²து:³கா²நாமவயவபே⁴தா³த³நேகதா தே³ஹே ।
தத்³வதி³ஹாஸதி பே⁴தே³ऽப்யநுப⁴வவைவித்⁴யமாத்மநாமேஷாம் ॥ 92॥
கிமித³ம் கிமஸ்ய ரூபம் கத²மித³மாஸீத³முஷ்ய கோ ஹேது: ।
இதி ந கதா³பி விசிந்த்யம் சிந்த்யம் மாயேதி தீ⁴மதா விஶ்வம் ॥ 93॥
த³ந்திநி தா³ருவிகாரே தா³ரு திரோப⁴வதி ஸோऽபி தத்ரைவ ।

ஜக³தி ததா² பரமாத்மா பரமாத்மந்யபி ஜக³த்திரோத⁴த்தே ॥ 94॥
ஆத்மமயே மஹதி படே விவித⁴ஜக³ச்சித்ரமாத்மநா லிகி²தம் ।
ஸ்வயமேவ கேவலமஸௌ பஶ்யந்ப்ரமுத³ம் ப்ரயாதி பரமாத்மா ॥ 95॥
சிந்மாத்ரமமலமக்ஷயமத்³வயமாநந்த³மநுப⁴வாரூட⁴ம் ।
ப்³ரஹ்மைவாஸ்தி தத³ந்யந்ந கிமப்யஸ்தீதி நிஶ்சயோ விது³ஷாம் ॥ 96॥
வ்யவஹாரஸ்ய த³ஶேயம் வித்³யாவித்³யேதி பே⁴த³பரிபா⁴ஷா ।
நாஸ்த்யேவ தத்த்வத்³ரு’ஷ்டா தத்த்வம் ப்³ரஹ்மைவ நாந்யத³ஸ்த்யஸ்மாத் ॥ 97॥
அஸ்த்யந்யதி³தி மதம் சேத்தத³பி ப்³ரஹ்மைதத³ஸ்திதாரூபம் ।
வ்யதிரிக்தமஸ்திதாயா நாஸ்திதயா ஶூந்யமேவ தத்ஸித்³த⁴ம் ॥ 98॥
தத்த்வாவபோ³த⁴ஶக்த்யா ஸுஸ்தி²தயா பா³தி⁴தாபி ஸா மாயா ।
ஆதே³ஹபாதமேஷாமாபா⁴த்யாத்மாநமபி நிஜம் விது³ஷாம் ॥ 99॥
ஏஷ விஶேஷோ விது³ஷாம் பஶ்யந்தோऽபி ப்ரபஞ்சஸம்ஸாரம் ।
ப்ரு’த²கா³த்மநோ ந கிஞ்சித்பஶ்யேயு:ஸகலநிக³மநிர்ணீதாத் ॥ 100॥
கிம் சிந்த்யம் கிமசிந்த்யம் கிம் கத²நீயம் கிமப்யகத²நீயம் ।
கிம் க்ரு’த்யம் கிமக்ரு’த்யம் நிகி²லம் ப்³ரஹ்மேதி ஜாநதாம் விது³ஷாம் ॥ 101॥
நிகி²லம் த்³ரு’ஶ்யவிஶேஷம் த்³ரு’க்³ரூபத்வேந பஶ்யதாம் விது³ஷாம் ।
ப³ந்தோ⁴ நாபி ந முக்திர்ந பராத்மத்வம் ந சாபி ஜீவத்வம் ॥ 102॥
அஸக்ரு’த³நுசிந்திதாநாமவ்யாஹததரநிஜோபதே³ஶாநாம் ।
ப்ராமாண்யபரமஸீம்நாம் நிக³மநமித³மேவ நிகி²லநிக³மாநாம் ॥ 103॥
இதி போ³தி⁴த:ஸ கு³ருணா ஶிஷ்யோ ஹ்ரு’ஷ்ட: ப்ரணம்ய தம் பத³யோ: ।
ஸ்வாநுப⁴வஸித்³த⁴மர்த²ம் ஸ்வயமேவாந்தர்விசாரயாமாஸ ॥ 104॥
அஜரோऽஹமக்ஷரோऽஹம் ப்ராஜ்ஞோऽஹம் ப்ரத்யகா³த்மபோ³தோ⁴ऽஹம் ।
பரமாநந்த³மயோऽஹம் பரமஶிவோऽஹம் ப⁴வாமி பரிபூர்ண:॥ 105॥
ஆத்³யோऽஹமாத்மபா⁴ஜாமாத்மாநந்தா³நுபூ⁴திரஸிகோऽஹம் ।
ஆபா³லகோ³பமகி²லைரஹமித்யநுபூ⁴யமாநமஹிமாஹம் ॥ 106॥
இஹபரஸுக²விமுகோ²ऽஹம் நிஜஸுக²போ³தா⁴நுபூ⁴திப⁴ரிதோऽஹம் ।
இதிமதிதூ³ரதரோऽஹம் பா⁴வேதரஸுக²நிஷக்தசித்தோऽஹம் ॥ 107॥

ஈஶோऽஹமீஶ்வராணாமீர்ஷ்யாத்³வேஷாநுஷங்க³ரஹிதோऽஹம் ।
ஈக்ஷணவிஷயமதீநாமீப்ஸிதபுருஷார்த²ஸாத⁴நபரோऽஹம் ॥ 108॥
உத³யோऽஹமேவ ஜக³தாமுபநிஷது³த்³யாநக்ரு’தவிஹாரோऽஹம் ।
உத்³வேலஶோகஸாக³ரபா³ட³ப³முக²ஹவ்யவாஹநார்சிரஹம் ॥ 109॥
ஊர்ஜஸ்வலநிஜவிப⁴வைரூர்த்⁴வமத⁴ஸ்திர்யக³ஶ்நுவாநோऽஹம் ।
ஊஹாபோஹவிசாரைருரரீக்ரு’தவத்ப்ரதீயமாநோऽஹம் ॥ 110॥
ரு’ஷிரஹம்ரு’ஷ்யக³ணோऽஹம் த்³ரு’ஷ்டிரஹம் த்³ரு’ஶ்யமாநமஹமேவ ।
ரு’த்³தி⁴ரஹம் வ்ரு’த்³தி⁴ரஹம் த்ரு’ப்திரஹம் த்ரு’ப்திதீ³பதீ³ப்திரஹம் ॥ 111॥
ஏகோऽஹமேததீ³த்³ரு’ஶமேவமிதிஸ்பு²ரிதபே⁴த³ரஹிதோऽஹம் ।
ஏஷ்டவ்யோऽஹமநீஹைரந்த:ஸுக்ரு’தாநுபூ⁴திபூ⁴தோऽஹம் ॥ 112॥
ஐக்யாவபா⁴ஸகோऽஹம் வாக்யபரிஜ்ஞாநபாவநமதீநாம் ।
ஐஶமஹமேவ தத்த்வம் நைஶதம:ப்ராயமோஹமிஹிரோऽஹம் ॥ 113॥
ஓஜோऽஹமோஷதீ⁴நாமோதப்ரோதாயமாநபு⁴வநோऽஹம் ।
ஓங்காரஸாரஸோல்லஸதா³த்மஸுகா²மோத³மத்தப்⁴ரு’ங்கோ³ऽஹம் ॥ 114॥
ஔஷத⁴மஹமஶுபா⁴நாமௌபாதி⁴கத⁴ர்மஜாலரஹிதோऽஹம் ।
ஔதா³ர்யாதிஶயோऽஹம் விவித⁴சதுர்வர்க³விதரணபரோऽஹம் ॥ 115॥
அங்குஶமஹமகி²லாநாம் மஹத்தயா மத்தவாரணேந்த்³ராணாம் ।
அம்ப³ரமிவ விமலோऽஹம் ஶம்ப³ரரிபுஜாதவிக்ரு’திரஹிதோऽஹம் ॥ 116॥
அஸ்தவிகல்பமதீநாமஸ்க²லது³பதே³ஶக³ம்யமாநோऽஹம் ।
அஸ்தி²ரஸுக²விமுகோ²ऽஹம்ஸுஸ்தி²ரஸுக²போ³த⁴ஸம்பது³சிதோऽஹம் ॥ 117॥
கருணாரஸப⁴ரிதோऽஹம் கப³லிதகமலாஸநாதி³லோகோऽஹம் ।
கலுஷாக்ரு’திவிது⁴ரோऽஹம் கல்மஷஸுக்ரு’தோபலேபரஹிதோऽஹம் ॥ 118॥
கா²நாமகோ³சரோऽஹம் கா²தீதோऽஹம் க²புஷ்பப⁴வகோ³ऽஹம் ।
க²லஜநது³ராஸதோ³ऽஹம் க²ண்ட³ஜ்ஞாநாபநோத³நபரோऽஹம் ॥ 119॥
க³லிதத்³வைதகதோ²ऽஹம் தே³ஹீப⁴வத³கி²லமூலஹ்ரு’த³யோऽஹம் ।
க³ந்தவ்யோऽஹமநீஹைர்க³த்யாக³திரஹிதபூர்ணபோ³தோ⁴ऽஹம் ॥ 120॥
க⁴நதரவிமோஹதிமிரப்ரகரப்ரத்⁴வம்ஸபா⁴நுநிகரோऽஹம் ।
க⁴டிகாவாஸரரஜநீவத்ஸரயுக³கல்பகாலபே⁴தோ³ऽஹம் ॥ 121॥

சரத³சரதா³த்மகோऽஹம் சதுரமதிஶ்லாக⁴நீயசரிதோऽஹம் ।
சபலஜநது³ர்க³மோऽஹம் சஞ்சலப⁴வஜலதி⁴பாரதே³ஶோऽஹம் ॥ 122॥
ச²ந்த:³ஸிந்து⁴நிகூ³ட⁴ஜ்ஞாநஸுகா²ஸ்வாத³மோத³மாநோऽஹம் ।
ச²லபத³விஹிதமதீநாம் ச²ந்நோऽஹம் ஶாந்திமார்க³க³ம்யோऽஹம் ॥ 123॥
ஜலஜாஸநாதி³கோ³சரபஞ்சமஹாபூ⁴தமூலபூ⁴தோऽஹம் ।
ஜக³தா³நந்த³கரோऽஹம் ஜந்மஜராமரணரோக³ரஹிதோऽஹம் ॥ 124॥
ஜ²ங்க்ரு’திஹுங்க்ரு’திஶிஞ்ஜிதப்³ரு’ம்ஹிதமுக²விவித⁴நாத³பே⁴தோ³ऽஹம் ।
ஜ²டிதிக⁴டிதாத்மவேத³நதீ³பபரிஸ்பு²ரிதஹ்ரு’த³யப⁴வநோऽஹம் ॥ 125॥
ஜ்ஞாநமஹம் ஜ்ஞேயமஹம் ஜ்ஞாதாஹம் ஜ்ஞாநஸாத⁴நக³ணோऽஹம் ।
ஜ்ஞாத்ரு’ஜ்ஞாநஜ்ஞேயவிநாக்ரு’தமஸ்தித்வமாத்ரமேவாஹம் ॥ 126॥
தத்த்வாதீதபதோ³ऽஹம் தநுரஹமஸ்மீதி பா⁴வரஹிதோऽஹம் ।
தாமஸது³ரதி⁴க³மோऽஹம் தத்த்வம்பத³போ³த⁴போ³த்⁴யஹ்ரு’த³யோऽஹம் ॥ 127॥
தை³வததை³த்யநிஶாசரமாநவதிர்யங்மஹீத⁴ராதி³ரஹம் ।
தே³ஹேந்த்³ரியரஹிதோऽஹம் த³க்ஷிணபூர்வாதி³தி³க்³விபா⁴கோ³ऽஹம் ॥ 128॥
த⁴ர்மாத⁴ர்மமயோऽஹம் த⁴ர்மாத⁴ர்மாதி³ப³ந்த⁴ரஹிதோऽஹம் ।
தா⁴ர்மிகஜநஸுலபோ⁴ऽஹம் த⁴ந்யோऽஹம் தா⁴துராதி³பூ⁴தோऽஹம் ॥ 129॥
நாமாதி³விரஹிதோऽஹம் நரகஸ்வர்கா³பவர்க³ரஹிதோऽஹம் ।
நாதா³ந்தவேதி³தோऽஹம் நாநாவித⁴நிகி²லநிக³மஸாரோऽஹம் ॥ 130॥
பரஜீவபே⁴த³பா³த⁴கபரமார்த²ஜ்ஞாநஶுத்³த⁴சித்தோऽஹம் ।
ப்ரக்ரு’திரஹம் விக்ரு’திரஹம் பரிணதிரஹமஸ்மி பா⁴க³தே⁴யாநாம் ॥ 131॥
ப²ணத⁴ரபூ⁴த⁴ரவாரணவிக்³ரஹவித்⁴ரு’தப்ரபஞ்சஸாரோऽஹம் ।
பா²லதலோதி³தலோசநபாவகபரிபூ⁴தபஞ்சபா³ணோऽஹம் ॥ 132॥
ப³த்³தோ⁴ ப⁴வாமி நாஹம் ப³ந்தா⁴ந்முக்தஸ்ததா²பி நைவாஹம் ।
போ³த்⁴யோ ப⁴வாமி நாஹம் போ³தோ⁴ऽஹம் நைவ போ³த⁴கோ நாஹம் ॥ 133॥
ப⁴க்திரஹம் ப⁴ஜநமஹம் பு⁴க்திரஹம் பு⁴க்திமுக்திரஹமேவ ।
பூ⁴தாநுஶாஸநோऽஹம் பூ⁴தப⁴வத்³ப⁴வ்யமூலபூ⁴தோऽஹம் ॥ 134॥
மாந்யோऽஹமஸ்மி மஹதாம் மந்த³மதீநாமமாநநீயோऽஹம் ।

மத³ராக³மாநமோஹிதமாநஸது³ர்வாஸநாது³ராபோऽஹம் ॥ 135॥
யஜநயஜமாநயாஜகயாக³மயோऽஹம் யமாதி³ரஹிதோऽஹம் ।
யமவருணயக்ஷவாஸவராக்ஷஸமருதீ³ஶவஹ்நிரூபோऽஹம் ॥ 136॥
ரக்ஷாவிதா⁴நஶிக்ஷாவீக்ஷிதலீலாவலோகமஹிமாஹம் ।
ரஜநீதி³வஸவிராமஸ்பு²ரத³நுபூ⁴திப்ரமாணஸித்³தோ⁴ऽஹம் ॥ 137॥
லக்ஷணலக்ஷ்யமயோऽஹம் லாக்ஷணிகோऽஹம் லயாதி³ரஹிதோऽஹம் ।
லாபா⁴லாப⁴மயோऽஹம் லப்³த⁴வ்யாநாமலப்⁴யமாநோऽஹம் ॥ 138॥
வர்ணாஶ்ரமரஹிதோऽஹம் வர்ணமயோऽஹம் வரேண்யக³ண்யோऽஹம் ।
வாசாமகோ³சரோऽஹம் வசஸாமர்தே²ந க³ம்யமாநோऽஹம் ॥ 139॥
ஶமத³மவிரஹிதமநஸாம் ஶாஸ்த்ரஶதைரப்யக³ம்யமாநோऽஹம் ।
ஶரணமஹமேவ விது³ஷாம் ஶகலீக்ரு’தவிவித⁴ஸம்ஶயக³ணோऽஹம் ॥ 140॥
ஷட்³பா⁴வவிரஹிதோऽஹம் ஷட்³கு³ணரஹிதோऽஹமஹிதரஹிதோऽஹம் ।
ஷட்கோஶவிரஹிதோऽஹம் ஷட் த்ரிம்ஶத்தத்த்வஜாலரஹிதோऽஹம் ॥ 141॥
ஸம்வித்ஸுகா²த்மகோऽஹம் ஸமாதி⁴ஸங்கல்பகல்பவ்ரு’க்ஷோऽஹம் ।
ஸம்ஸாரவிரஹிதோऽஹம் ஸாக்ஷாத்காரோऽஹமாத்மவித்³யாயா:॥ 142॥
ஹவ்யமஹம் கவ்யமஹம் ஹேயோபாதே³யபா⁴வஶூந்யோऽஹம் ।
ஹரிரஹமஸ்மி ஹரோऽஹம் விதி⁴ரஹமேவாஸ்மி காரணம் தேஷாம் ॥ 143॥
க்ஷாலிதகலுஷப⁴யோऽஹம்க்ஷபிதப⁴வக்லேஶஜாலஹ்ரு’த³யோऽஹம் ।
க்ஷாந்தாத்³யக்ஷரஸுக⁴டிதவிவித⁴வ்யவஹாரமூலமஹமேவ ॥ 144॥
ப³ஹுபி: ⁴ கிமேபி⁴ருக்தைரஹமேவேத³ம் சராசரம் விஶ்வம் ।
ஶீகரபே²நதரங்கா:³ஸிந்தோ⁴ரபராணி ந க²லு வஸ்தூநி ॥ 145॥
ஶரணம் ந ப⁴வதி ஜநநீ ந பிதா ந ஸுதா ந ஸோத³ரா நாந்யே ।
பரமம் ஶரணமித³ம் ஸ்யாச்சரணம் மம மூர்த்⁴நி தே³ஶிகந்யஸ்தம் ॥ 146॥
ஆஸ்தே தே³ஶிகசரணம் நிரவதி⁴ராஸ்தே ததீ³க்ஷணே கருணா ।
ஆஸ்தே கிமபி தது³க்தம் கிமத: பரமஸ்தி ஜந்மஸாப²ல்யம் ॥ 147॥
காருண்யஸாரஸாந்த்³ரா: காங்க்ஷிதவரதா³நகல்பகவிஶேஷா: ।
ஶ்ரீகு³ருசரணகடாக்ஷா: ஶிஶிரா: ஶமயந்தி சித்தஸந்தாபம் ॥ 148॥

கப³லிதசஞ்சலசேதோகு³ருதரமண்டூ³கஜாதபரிதோஷா ।
ஶேதே ஹ்ரு’த³யகு³ஹாயாம் சிரதரமேகைவ சிந்மயீ பு⁴ஜகீ³॥ 149॥
மயி ஸுக²போ³த⁴பயோதௌ⁴ மஹதி ப்³ரஹ்மாண்ட³பு³த்³பு³த³ஸஹஸ்ரம் ।
மாயாமயேந மருதா பூ⁴த்வா பூ⁴த்வா முஹுஸ்திரோத⁴த்தே ॥ 150॥
கு³ருகருணயைவ நாவா ப்ராக்தநபா⁴க்³யாநுகூலமாருதயா ।
து:³ஸஹது:³க²தரங்கை³ஸ்துங்க:³ஸம்ஸாரஸாக³ரஸ்தீர்ண:॥ 151॥
ஸதி தமஸி மோஹரூபே விஶ்வமபஶ்யம் ததே³ததி³த்யகி²லம் ।
உதி³தவதி போ³த⁴பா⁴நௌ கிமபி ந பஶ்யாமி கிம் ந்வித³ம் சித்ரம் ॥ 152॥
இத்யாத்மபோ³த⁴லாப⁴ம் முஹுரநுசிந்த்ய ப்ரமோத³மாநேந ।
ப்ராரப்³த⁴கர்மணோऽந்தே பரம் பத³ம் ப்ராப்யதே ஹி கைவல்யம் ॥ 153॥
மோஹாந்த⁴காரஹரணம் ஸம்ஸாரோத்³வேலஸாக³ரோத்தரணம் ।
ஸ்வாத்மநிரூபணமேதத்ப்ரகரணமந்தர்விசிந்த்யதாம் ஸத்³பி: ⁴ ॥ 154॥
இதி ஶ்ரீமத்பரமஹம்ஸபரிவ்ராஜகாசார்யஸ்ய
ஶ்ரீகோ³விந்த³ப⁴க³வத்பூஜ்யபாத³ஶிஷ்யஸ்ய
ஶ்ரீமச்ச²ங்கரப⁴க³வத: க்ரு’தௌ
ஸ்வாத்மநிரூபணம் ஸம்பூர்ணம் ॥

